
ՊԵՏԱԿԱՆ ԿԱՌԱՎԱՐՄԱՆ ԼԻԱԶՈՐ ՄԱՐՄԻՆ ՃԱՆԱՉԵԼՈՒ ՄԱՍԻՆ
«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքով նախատեսված պահանջների պատշաճ կատարումն ապահովելու  նպատակով` Հայաստանի Հանրապետության կառավարությունը որոշում է.

1. «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի 17-րդ և 34-րդ հոդվածներով Հայաստանի Հանրապետության կառավարության լիազորած պետական մարմին ճանաչել Հայաստանի Հանրապետության կառավարությանն առընթեր Հայաստանի Հանրապետության ոստիկանությունը:

2. Հայաստանի Հանրապետության առողջապահության նախարարին, Հայաստանի Հանրապետության կառավարությանն առընթեր պետական եկամուտների կոմիտեի նախագահին, Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին` 

«Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի 17-րդ հոդվածի 3-րդ մասի համաձայն` եռամսյա ժամկետում մշակել և հաստատել թմրամիջոցների, հոգեմետ (հոգեներգործուն) նյութերի և դրանց պրեկուրսորների արտահանման ու ներմուծման հավաստագրերի ձևերը:
3. Հայաստանի Հանրապետության կառավարությանն առընթեր Հայաստանի Հանրապետության ոստիկանության պետին`
եռամսյա ժամկետում մշակել և Հայաստանի Հանրապետության կառավարության հաստատմանը ներկայացնել թմրամիջոցների, հոգեմետ (հոգեներգործուն) նյութերի և դրանց պրեկուրսորների արտահանման ու ներմուծման հավաստագրերի տրամադրման կարգը:
4. Սույն որոշումն ուժի մեջ է մտնում պաշտոնական հրապարակման օրվան հաջորդող օրը:        
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ
ՎԱՐՉԱՊԵՏ                                                                                          Տ. ՍԱՐԳՍՅԱՆ

      ք. Երևան 
ՏԵՂԵԿԱՆՔ-ՀԻՄՆԱՎՈՐՈՒՄ
«Պետական կառավարության լիազորած մարմին ճանաչելու մասին» Հայաստանի Հանրապետության կառավարության որոշման նախագծի
1. Անհրաժեշտությունը. Որոշման նախագծի նպատակն է «Թմրամիջոցների և հոգեմետ (հոգեներգործուն) նյութերի մասին» Հայաստանի Հանրապետության օրենքի 17-րդ և 34-րդ հոդվածներով Հայաստանի Հանրապետության կառավարության լիազորած պետական մարմին ճանաչել Հայաստանի Հանրապետության կառավարությանն առընթեր Հայաստանի Հանրապետության ոստիկանությանը և մշակել թմրամիջոցների, հոգեմետ (հոգեներգործուն) նյութերի և դրանց պատրաստուկների արտահանման ու ներմուծման հավաստագրերի ձևերը:
Որոշման նախագծի ընդունման անհրաժեշտությունը բխում է նաև Հայաստանի Հանրապետության կառավարությանն առընթեր Հայաստանի Հանրապետության ոստիկանության գործունեության ոլորտում 2011-2011թվֆականների բարեփոխումների ծրագրի 38.3 կետի պահանջներից:
2. Ընթացիկ իրավիճակը և խնդիրները. Մինչ օրս Հայաստանի Հանրապետության կառավարության կողմից որևէ պետական մարմնի  թմրամիջոցների, հոգեմետ (հոգեներգործուն) նյութերի և դրանց պատրաստուկների արտահանումը և ներմուծումն իրականացնելու հավաստագրեր տալու լիազորություն չի տրվել, և հավաստագրերի տրամադրման կարգը որևէ իրավական ակտով կարգավորված չէ, ինչպես նաև սահմանված չեն թմրամիջոցների, հոգեմետ (հոգեներգործուն) նյութերի և դրանց պրեկուրսորների արտահանման ու ներմուծման հավաստագրերի ձևերը: 

3. Տվյալ բնագավառում իրականացվող քաղաքականությունը. Որոշման ընդունման արդյունքում գործող քաղաքականության մեջ, ըստ էության, փոփոխություններ չեն ակնկալվում:
4. Կարգավորման նպատակը և բնույթը. Ներկայացված նախագծով նախատեսվում է «Թմրամիջոցների, հոգեմետ (հոգեներգործուն) նյութերի մասին» Հայաստանի Հանրապետության օրենքի 17-րդ և 34-րդ հոդվածներով Հայաստանի Հանրապետության կառավարության լիազորած պետական մարմին ճանաչել Հայաստանի Հանրապետության կառավարությանն առընթեր Հայաստանի Հանրապետության ոստիկանությանը, ինչպես նաև ՀՀ ոստիկանությանը, ՀՀ առողջապահության նախարարությանը և ՀՀ կառավարությանն առընթեր պետական եկամուտների կոմիտեին հանձնարարել եռամսյա ժամկետում մշակել և հաստատել թմրամիջոցների, հոգեմետ (հոգեներգործուն) նյութերի և դրանց պրեկուրսորների արտահանման և ներմուծման հավաստագրերի ձևերը:

5. Նախագծի մշակման գործընթացում ներգրավված ինստիտուտները և անձինք. Նախագիծը մշակվել է ՀՀ ոստիկանության կազմակերպված հանցավորության դեմ պայքարի գլխավոր վարչության և իրավական ապահովման վարչության կողմից:

6. Ակնկալվող արդյունքը. Ներկայացված նախագծով  թմրամիջոցների, հոգեմետ (հոգեներգործուն) նյութերի և դրանց պրեկուրսորների արտահանումը և ներմուծումն իրականացնելու հավաստագրեր տալու լիազորություն կստանա ՀՀ ոստիակնությունը և կկարգավորվի հավաստագրերի տրամադրման կարգը, ինչպես նաև կսահմանվեն թմրամիջոցների, հոգեմետ (հոգեներգործուն) նյութերի և դրանց պրեկուրսորների արտահանման ու ներմուծման հավաստագրերի ձևերը:
ՀՀ ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
«Պետական կառավարության լիազորած մարմին ճանաչելու մասին» Հայաստանի Հանրապետության կառավարության որոշման նախագծի ընդունման արդյունքում այլ իրավական ակտերում փոփոխություններ կատարելու անհրաժեշտություն չի առաջանա:

ՀՀ   ՈՍՏԻԿԱՆՈՒԹՅՈՒՆ
Տ Ե Ղ Ե Կ Ա Ն Ք
«Պետական կառավարության լիազորած մարմին ճանաչելու մասին» Հայաստանի Հանրապետության կառավարության որոշման նախագծի ընդունման արդյունքում ՀՀ պետական բյուջեի եկամուտների և ծախսերի մասում էական ավելացումներ կամ նվազեցումներ չեն առաջանա:

ՀՀ ՈՍՏԻԿԱՆՈՒԹՅՈՒՆ
